
Utumbuli 3




Adamu ampekiya nhwanamundu
liina la “Eva,” ndaba jabiya nyongoo
jwa bandu boti.



Lijoka labiya nu ujanza kupeta
iInyama yoti yumukioli yejuibombiki
Bambu Sapanga. Ndienu, lijoka
lunndalukiya mmbomba we hoju, “Ati
Sapanga japwaaga mwikula
matunda gu nkongu wokapi

mu kijongo?”

Mmbomba jilijibua v
lijoka lela, “Tuwesa
kula matunda gu

nkongu gokapi gwa mu
Kijongu, lakini Sapanga jutupwagila,

‘Mwiikula matunda gu nkongu gogubii
pikilanda ji kijongu, wala
mwiigusa il mwiikuwa.’ ”




Lijoka lumpwagila ‘

mmbomba jola, “Kye a
ngamwiikue! Sapanga _
jJapwaaga hela ndaba ‘ =
jumanyiki ana nkuliki matunda gu nkongu

nogu hanamu mwibiya ngati Sapanga, na
mwiimanya gaamboni na mabaja.”




Ndienu, mmbomba pajabona kuba
matunda gu nkongu we hogu waasapi
na galengane kwa kula, na
paugalingali gatenda kulengane,
kabee galengane kumpeke mundu
malangu, jatongula
litunda laki, jakula,
ampekiya nu
nndomi, najombi
kabee jakuliki.



Apalapa malangu gabu gatenda
kuyekuliwa, ndi bamanya abii heu,
henu basona mahamba gu nkongu
gobugukema ntini nu kugalenganake
iIngobu yukuwata mu kibunu.

Lakini Bambu

Sapanga ankema mwanalomi we

hoju, “Adamu gubii kwako?” Najombi jajibua, “Najoana
gutenda kujenda mu kijongu, ndi natenda kujogopa
naamua kujoba ndaba nakabii heu.”






Mwanalomi we hoju jajibua, “Mmbomba
jogumbeki jublya pamu nanepani ndi jojumbeki
itunda lu nkongu we hogu, nane natenda
Kula.” Ndipala Bambu Sapanga andalukiya
mmbomba, “Guhengiki kike?” Mmbomba
jola jajibua, “Lijoka latenda kungonga,
nepani naamua kula.”




Ndienu, Bambu Sapanga ammbengila
Adamu nu nhwanamundu kunza |i
kijongu sa Edeni, ili jakalema mu
ndema gowatumika kumbomba.



Ammbengila kunza nu kumbeka mlonda
upandi golipiti lyoba ukijongu sa Edeni
nu upanga wa mwotu gogwang
anambuka koni na koni,

kujilenda indela jejijenda mu

nkongu wa womi. . © "




Ndienu, Adamu jagonila nu nhwanamundu Eva, na Eva
japata kitumbu, ambelika mwana. Eva japwaaga,
“Bambu Sapanga junyangati mbatiki mwana
mwanalomi.” Henu ankema liina Kaini. Kabee Eva

Kaini jabia
nndemi.




Lisoba limu, Kaini ampikia Bambu Sapanga matambiku
kuhuma mu ilebi yu mu litui. Najombi Abeli ampikia
Sapanga litambiku. Jakoma kibeleku simu
su utumbuli kati Ji ibeleku ya makondoo /
gaki nukumpeke Bambu Sapanga .___fg’
Inyama ja sapi ji likondoo heli. w .




Bambu Sapanga jalenganiwi na Abeli ni litambiku laki
kabee, lakini Sapanga ngase jalenganiwi na Kaini wala
litambiku laki. Ndienu Kaini jayomiki

ngamaa na pamihu jaki patenda
kutulana.




Kaini ampwagila nndongu waki Abeli, “Tuboka
kulungwenza.” Henu, pababia kulungwenza Kaini
antukaliya Abeli nu kunkoma.




Bambu Sapanga andalukiya Kaini, “Boo nndongu waku
Abeli jubii kwako?” Kaini jajibua, “Nepani hgasemanyiki!
Boo, nepani ndi nu nndonda uku nndongu wango?”

Ndienu, Kaini jaboka palongi jaka Bambu Sapanga,

jabiya jutama mu musi wa Nodi
mana jaki kutangatanga, upandi
golipiti lyoba uku Edeni.




Adamu jagonila kabe nu nhwanamundu Eva, najombi
ammbelika mwana mwanalomi ankema Seti japwaaga,
“Sapanga jumbeki mwana jongi badala

jaka Abeli jojakomika na Kaini.” 1/

[ ™




Baada jukumpapa Seti, Adamu jatemi yaka yengi mia
nane, nu kupata bana bangi akanalomi na
akammbomba. Adamu jatemi yaka mia tisa

selasini ndi jatenda kuwa. N‘:

) Bambu Sapanga pajabona bandu ahenga
mahakau gingi ngani pani punndema, na

kila sejuholale mundu mmwoju jaki ndi
mahakau masoba goti, Bambu

Sapanga jasikatiki ngamaa, ndaba
jukummbomba




Bambu Sapanga jugubona usungu mmwoiju jaki,
henu, japwaaga, “Namputa nzwe punndema
mundu Jo nu mmbombiki, nambengila |
kutali kabee naaputa nzwe inyama ya Af
mwikioli ni iumbi yeikwaba ni ijuni yu ?s‘
kunani. Nhyomiki

naabomba
punndema.” ’



Lakini Noa, japatiki upali nkolongu palongi jaka
Bambu Sapanga. Noa jabii na bana atatu
akakombu, Shemu na Amu na Japeti.

Ndaba Sapanga jaapal hgamaa bandu
bupundema hata jaamua kumpia Mwana
waki wakanzika, ili kila mundu
Jjoanhobaale ngajikuwe ila jublya na
womi wa masoba goha.




Aloma 3:23 Bandu boka atel mahakau nukupongukewa nu
ulumbi waka Sapanga.

Aloma 6:23 Ndaba malepu ga mahakau ndi kuwa lakini
nhupi jejupia Sapanga ndi womi wa masoba goti su kupete
Yesu Kilisitu, Bambu witu.

Aebulania 9:27 Ndienu ngati ekubii kila mundu jukuwa
mala jimu, ndienu jwiijema palongi
jaka Sapanga kutemuliwa.

Aepesu 2:8,9 Ndaba, kwa uamboni waka Sapanga
nkombuliwi kwi indela ju kuhobaleka. Lijambu le heli
ngaselihikiki ndaba ju kuhenga lihengu ngani ila je nhupi
pena kuhuma kwaka Sapanga. Ndaba ngaseihengiki kwa
mahengu ginu henu jilkuba mundu ju kukipuna.




Aloma 10:9,10 Ana ujetaki kupete nndomu waku kupwaga
Yesu ndi Bambu nuku hobale mu moju jaku kupwaga
Sapanga anhyoa Yesu kuhuma kwa bandu baawi, wiitenda
kuokoka. Ndaba mundu juhobale kwa mwoju nuku
jetakewa kuba jwaamboni palongi jaka Sapanga, kabee
kupete nndomu mundu jutenda kujetake kuhobale
sukulonge, ndi jwiitenda kuokoka.

Yohana 3:16,17 Ndaba Sapanga jaapal hgamaa bandu
bupundema hata jaamua kumpia Mwana waki wakanzika,
Il kila mundu joanhobaale ngajikuwe ila jubiya na womi wa
masoba goha. Ndaba Sapanga ngaseantumiki Mwana waki
puundema ili jJutemula bandu bupundema, ila jaakombula.




1 Yohana 5:11-13 Na malobi ge ndi ganga: Sapanga
jutupekia womi wa yaka petapeta, na womi hogu gubii nkati
jaka Mwana mundo. Mundu jokapi jojubii na Mwana waka
Sapanga jubii na womi we hogu; na mundu jwanga kuba
na Mwana waka Sapanga, ngasejubii na womi.
Nunhandaki mwanganya majambu haga ili mmanya mmbii
na womi wa yaka petapeta, mwanganya mo mulinhobale
liina laka Mwana waka Sapanga.

